
SACRA  CONGREGATIO  PRO  CULTU  DIVINO

Prot. n. 1000/71

DECRETUM

Horarum Liturgia, quam ex antiqua consuetudine
diei decursu celebrare consuevit, Ecclesia præceptum
Domini adimplet de oratione numquam intermittenda,
simulque laudes Deo Patri persolvit et pro mundi salute
interpellat.

Quapropter Concilium Vaticanum II, traditam Eccle-
siæ disciplinam plurimi faciens, eandemque renovare
cupiens, sollicite curavit, ut huius precationis apta fieret
instauratio, quo melius ac perfectius sive a sacerdotibus
sive ab aliis Ecclesiæ membris in hodiernis rerum
adiunctis peragi posset (cf. Const. de sacra Liturgia,
Sacrosanctum Concilium, n. 84).

Opere nunc instaurationis ad exitum perducto, et a
Paulo PP. VI approbato per Constitutionem Apostolicam
Laudis canticum, die 1 novembris 1970 signatam, Sacra
hæc Congregatio pro Cultu Divino librum, lingua Latina
exaratum ad celebrandam Liturgiam Horarum iuxta
ritum Romanum, evulgandum curavit, eiusque editio-
nem, quæ nunc exhibetur, typicam esse declarat.

Contrariis quibuslibet minime obstantibus.

Ex Ædibus Sacræ Congregationis pro Cultu Divino,
die 11 aprilis anni 1971, dominica Paschæ in Resurrec-
tione Domini.

ARTURUS Card. TABERA

Præfectus
A. BUGNINI

a Secretis

CONGREGATIO  PRO  CULTU  DIVINO

Prot. n. 1814/84

DECRETUM

Liturgia Horarum, ex decreto Sacrosancti Œcume-
nici Concilii Vaticani II anno 1971 instaurata, utpote
Ecclesiæ oratio, qua laudibus, gratiarum actionibus ac
deprecationibus universus horarum diei cursus nec-
non cuncta humana operositas sanctificantur (cf. Insti-
tutio generalis de Liturgia Horarum, nn. 2 et 11), postu-
lat ut spirituales divitiæ, quæ ipsi sunt propriæ, pro-
fundius penetrentur per interiorem intellectionem tex-
tuum, qui in communi oratione Ecclesiæ Ritus Roma-
ni tradito more usurpantur.

Ad hunc finem facilius assequendum, editio typica
altera Liturgiæ Horarum, quæ post quattuordecim
annos in lucem prodit, tamquam notam sibi propriam
exhibet textum Novæ Vulgatæ Bibliorum Sacrorum
editionis, qui pro textu versionis Vulgatæ antehac usi-
tato, ad normam Constitutionis Apostolicæ Summi
Pontificis Ioannis Pauli II Scripturarum Thesaurus, die
25 aprilis 1979 datæ, necessario nunc substituitur.

Singula autem quæ peculiaria sunt præsentis edi-
tionis ita pressius in sequentibus describuntur.

1) Versio Nova Vulgata adhibita est pro lectionibus
biblicis Officii lectionis et Vigiliarum, item pro lectio-
nibus brevibus Laudum, Vesperarum, Horæ Tertiæ,
Sextæ, Nonæ et Completorii pariterque pro omnibus
canticis Veteris et Novi Testamenti.

2) Quidam biblici textus, qui in priore editione indi-
cati desunt in Novæ Vulgatæ versione, vel in ista aliam
induunt significationem, ita ut minus apti evadant ad
finem ob quem sunt selecti, non amplius inveniuntur
atque eorum loco aptiores textus proponuntur.

3) Psalmorum textus, in editione Novæ Vulgatæ
ulterius revisus, talis in hac Liturgiæ Horarum editione
assumitur.

4) Responsoria Officii lectionis iuxta textum Novæ
Vulgatæ sunt revisa, nisi forte peculiaris ratio com-
positionis vel traditionis vel musicæ melodiæ vel litur-
gicæ notæ immutationem textus excluderet.

5) Novæ antiphonæ ad Benedictus et ad Magnificat
Evangelio, ex quo depromuntur, conformes in domini-
cis et sollemnitatibus plerumque sunt inductæ.

6) Hymnorum redactio refertur, sedula cura per-
polita.

7) In lectionibus biblicis longioribus, in psalmis et
canticis tum Veteris quam Novi Testamenti singuli ver-
siculi propriis ornantur numeris, prout in Bibliorum
libris communiter prostant.

8) In præsenti editione psalmi duplici prænotantur
numero. Primo loco numerus signatus est, quem versio
græca, a Septuaginta nuncupata, antiqua Vulgata ver-
sio et usus a Patribus et Liturgia traditus semper præ-
tulerunt. Numerus vero textui hebraico peculiaris, et
sæpe nostris diebus in editionibus et dissertationibus
adhibitus, secundo loco additur, inter uncos.

9) In appendicem alii additi sunt textus, nempe for-
mulæ benedictionis sollemnis et actus pænitentialis ex
Missali Romano deprompti.

Quæ notæ supra indicatæ necnon ceteræ minoris
momenti immutationes inductæ finem habent ulterius
favendi illi suavi ac fructuosæ intellegentiæ ne-

9Decretum

cessitudinum, quæ intercedunt inter celebrationem
Liturgiæ Horarum et eucharisticam celebrationem
necnon vero inter istas et annum liturgicum, qui 
« peculiari sacramentali vi et efficacia pollet eo quod
ipse Christus est qui in suis mysteriis, vel in Sancto-
rum, præcipue vero Matris suæ, memoriis, immensæ
misericordiæ iter pergit, ita ut christifideles Redemp-
tionis mysteria non modo commemorent ac mediten-
tur sed ea attingant, cum eis communicent ac per
eadem vivant » (Cæremoniale Episcoporum, n. 231).

Hanc editionem alteram Liturgiæ Horarum Sum-
mus Pontifex Ioannes Paulus II Auctoritate Sua Apo-
stolica approbavit et Congregatio pro Cultu Divino
nunc promulgat atque typicam esse declarat. Qua-
propter ipsa editio, lingua latina exarata, statim ac
prodierit vigere incipiet; editiones autem linguis ver-
naculis, ad normam editionis typicæ alterius appara-
tæ, a die quem singulæ Conferentiæ Episcoporum
statuerint.

Contrariis quibuslibet minime obstantibus.

Ex ædibus Congregationis pro Cultu Divino, die 7
aprilis 1985, dominica Paschæ, in Resurrectione
Domini.

✠ AUGUSTINUS MAYER

Archiep. tit. Satrianensis
Pro-Præfectus

✠ VERGILIUS NOÈ

Archiep. tit. Voncariensis 
a Secretis

10 Decretum

29 Quóniam tu accéndis lucérnam meam, Dómine; *
Deus meus illúminat ténebras meas.

31 Quóniam in te aggrédiar hóstium turmas *
et in Deo meo transíliam murum.

Ant. Tu, Dómine, accénde lucérnam meam; illu-
minábis ténebras meas (T. P. allelúia).

Versus, lectiones et oratio singulis Officiis conve-
nientes.

Ad Laudes matutinas

∫V. Deus, in adiutórium. Glória Patri. Sicut erat 
(T. P. allelúia).

Quæ tamen omittuntur quando Invitatorium imme-
diate præcedit.

HYMNUS Officio conveniens.

PSALMODIA

Antiphona 1

Tempore Quadragesimæ: Deus, in lúmine tuo vidé-
bimus lumen.

Tempore paschali: Apud te, Dómine, est fons vitæ,
allelúia.

Psalmus 35 (36)

Malitia peccatoris, Domini bonitas

Qui sequitur me, non ambulabit in tenebris, sed habebit
lucem vitæ (Io 8, 12).

2 Susúrrat iníquitas ad ímpium
in médio cordis eius; *

non est timor Dei ante óculos eius.
3 Quóniam blandítur ipsi in conspéctu eius, *

ut non invéniat iniquitátem suam et óderit.
4 Verba oris eius iníquitas et dolus, *

désiit intellégere, ut bene ágeret.

932 Hebdomada I

5 Iniquitátem meditátus est in cubíli suo, †
ástitit omni viæ non bonæ, *
malítiam autem non odívit.

6 Dómine, in cælo misericórdia tua, *
et véritas tua usque ad nubes;

7 iustítia tua sicut montes Dei, †
iudícia tua abýssus multa: *
hómines et iuménta salvábis, Dómine.

8 Quam pretiósa misericórdia tua, Deus! *
Fílii autem hóminum

in tégmine alárum tuárum sperábunt;
9 inebriabúntur ab ubertáte domus tuæ, *

et torrénte voluptátis tuæ potábis eos. 
10 Quóniam apud te est fons vitæ, *

et in lúmine tuo vidébimus lumen.
11 Præténde misericórdiam tuam sciéntibus te *

et iustítiam tuam his, qui recto sunt corde.
12 Non véniat mihi pes supérbiæ, *

et manus peccatóris non móveat me.
13 Ibi cecidérunt, qui operántur iniquitátem, *

expúlsi sunt nec potuérunt stare.

Tempore Quadragesimæ: Ant. Deus, in lúmine tuo
vidébimus lumen.

Tempore paschali: Ant. Apud te, Dómine, est fons
vitæ, allelúia.

Antiphona 2

Tempore Quadragesimæ: Dómine, magnus es tu et
præclárus in virtúte tua.

Tempore paschali: Misísti Spíritum tuum, Dómine,
et creáta sunt, allelúia.

Feria IV, ad Laudes matutinas 933

Canticum            Idt 16,1-2.13-15 

Dominus, creator mundi, populum suum protegit 

Cantant novum canticum (Apc 5, 9).

1 Incípite Deo meo in týmpanis, *
cantáte Dómino meo in cýmbalis,

modulámini illi psalmum novum, *
exaltáte et invocáte nomen ipsíus.

2  Tu es Deus cónterens bella, †
qui ponis castra in médio pópuli tui, *
ut erípias me de manu persequéntium me.

13 Cantábo Deo meo hymnum novum: †
Dómine, magnus es tu et clarus, *
mirábilis in virtúte et insuperábilis.

14 Tibi sérviat omnis creatúra tua, *
quóniam dixísti, et facta sunt,

misísti spíritum tuum, et ædificáta sunt, *
et non est qui resístat voci tuæ.

15 Montes enim a fundaméntis agitabúntur
cum aquis, *

petræ autem a fácie tua tamquam cera liquéscent.
Illis autem qui timent te *

propítius adhuc eris.

Tempore Quadragesimæ: Ant. Dómine, magnus es
tu et præclárus in virtúte tua.

Tempore paschali: Ant. Misísti Spíritum tuum,
Dómine, et creáta sunt, allelúia.

Antiphona 3

Tempore Quadragesimæ: Iubiláte Deo in voce
exsultatiónis.

Tempore paschali: Rex omnis terræ Deus, psállite
sapiénter, allelúia.

934 Hebdomada I

Psalmus 46 (47)

Dominus universorum rex

Sedet ad dexteram Patris, et regni eius non erit finis.

2 Omnes gentes, pláudite mánibus, *
iubiláte Deo in voce exsultatiónis,

3 quóniam Dóminus Altíssimus, terríbilis, *
rex magnus super omnem terram.

4 Subiécit pópulos nobis *
et gentes sub pédibus nostris.

5 Elégit nobis hereditátem nostram, *
glóriam Iacob, quem diléxit. 

6 Ascéndit Deus in iúbilo, *
et Dóminus in voce tubæ.

7 Psállite Deo, psállite; *
psállite regi nostro, psállite. 

8 Quóniam rex omnis terræ Deus, *
psállite sapiénter.

9 Regnávit Deus super gentes, *
Deus sedet super sedem sanctam suam. 

10 Príncipes populórum congregáti sunt *
cum pópulo Dei Ábraham,

quóniam Dei sunt scuta terræ: *
veheménter elevátus est.

Tempore Quadragesimæ: Ant. Iubiláte Deo in voce
exsultatiónis.

Tempore paschali: Ant. Rex omnis terræ Deus, psál-
lite sapiénter, allelúia.

Lectio brevis, responsorium, antiphona ad Benedic-
tus, preces et oratio, quæ iuxta diversitatem Officii
requiruntur.

Conclusio Horæ, ut in Ordinario.

Feria IV, ad Laudes matutinas 935

Ad Horam mediam

∫V. Deus, in adiutórium. Glória Patri. Sicut erat 
(T. P. allelúia).

HYMNUS singulis temporibus proprius.

PSALMODIA

Tempore Quadragesimæ: Antiphona, ut in Proprio
de Tempore.

Tempore paschali: Ant. Allelúia, allelúia, allelúia.

Psalmus 118 (119), 9-16

II (Beth)

9 In quo mundábit adulescéntior viam suam? *
In custodiéndo sermónes tuos.

10 In toto corde meo exquisívi te; *
ne erráre me fácias a præcéptis tuis.

11 In corde meo abscóndi elóquia tua, *
ut non peccem tibi.

12 Benedíctus es, Dómine; *
doce me iustificatiónes tuas.

13 In lábiis meis *
numerávi ómnia iudícia oris tui.

14 In via testimoniórum tuórum delectátus sum *
sicut in ómnibus divítiis.

15 In mandátis tuis exercébor *
et considerábo vias tuas.

16 In iustificatiónibus tuis delectábor, *
non oblivíscar sermónem tuum.

936 Hebdomada I

Psalmus 16 (17)

Ab impiis salva me, Domine

In diebus carnis suæ ... preces offerens et exauditus
(Heb 5, 7).

I

1 Exáudi, Dómine, iustítiam meam, *
inténde deprecatiónem meam.

Áuribus pércipe oratiónem meam, *
non in lábiis dolósis.

2 De vultu tuo iudícium meum pródeat; *
óculi tui vídeant æquitátes.

3 Proba cor meum et vísita nocte; †
igne me exámina, *
et non invénies in me iniquitátem.

4 Non transgréditur os meum ad ópera hóminum, *
propter verba labiórum tuórum

custodívi me a viis violénti.
5 Rétine gressus meos in sémitis tuis, *

ut non moveántur vestígia mea.
6 Ego ad te clamávi, quóniam exáudis me, Deus; *

inclína aurem tuam mihi et exáudi verba mea.
7 Mirífica misericórdias tuas, *

qui salvos facis ab insurgéntibus
sperántes in déxtera tua.

8 Custódi me ut pupíllam óculi, †
sub umbra alárum tuárum prótege me *

9 a fácie impiórum, qui me afflixérunt.

II

Inimíci mei in furóre circumdedérunt me, †
10 ádipem suum conclusérunt; *

os eórum lócútum est supérbiam.
11 Incedéntes nunc circumdedérunt me, *

óculos suos statuérunt prostérnere in terram. 
12 Aspéctus eórum quasi leónis paráti ad prædam *

et sicut cátuli leónis recubántis in ábditis. —

Feria IV, ad Horam mediam 937

13 Exsúrge, Dómine, prǽveni eum, supplánta eum; *
éripe ánimam meam ab ímpio frámea tua,

14 a mórtuis manu tua, Dómine, *
a mórtuis, quorum defécit pórtio vitæ.

De recónditis tuis adímpleas ventrem eórum, *
saturéntur fílii

et dimíttant relíquias párvulis suis.
15 Ego autem in iustítia vidébo fáciem tuam; *

satiábor, cum evigilávero, conspéctu tuo.

Tempore paschali: Ant. Allelúia, allelúia, allelúia.

Ad alias Horas, psalmodia complementaris, 1298. 

Lectio brevis, versus et oratio, quæ iuxta diversitatem
Officii requiruntur.

Conclusio Horæ, ut in Ordinario.

Ad Vesperas

∫V. Deus, in adiutórium. Glória Patri. Sicut erat 
(T. P. allelúia).

HYMNUS Officio conveniens.

PSALMODIA
Antiphona 1

Tempore Quadragesimæ: Dóminus illuminátio mea
et salus mea, quem timébo? †

Tempore paschali: Hunc príncipem et salvatórem
Deus exaltávit déxtera sua, allelúia.

Psalmus 26 (27)

In periculis fiducia

I
Ecce tabernaculum Dei cum hominibus (Apc 21, 3).
1 Dóminus illuminátio mea et salus mea; *

quem timébo?
† Dóminus protéctor vitæ meæ; *

a quo trepidábo?

2 Dum apprópiant super me nocéntes, *
ut edant carnes meas;

qui tríbulant me et inimíci mei, *
ipsi infirmáti sunt et cecidérunt.

3 Si consístant advérsum me castra, *
non timébit cor meum;

si exsúrgat advérsum me prœ́lium, *
in hoc ego sperábo.

4 Unum pétii a Dómino, hoc requíram: *
ut inhábitem in domo Dómini 

ómnibus diébus vitæ meæ,
ut vídeam voluptátem Dómini *

et vísitem templum eius.
5 Quóniam occultábit me in tentório suo *

in die malórum.
Abscóndet me in abscóndito tabernáculi sui, *

in petra exaltábit me.
6 Et nunc exaltátur caput meum *

super inimícos meos in circúitu meo. 
Immolábo in tabernáculo eius

hóstias vociferatiónis, *
cantábo et psalmum dicam Dómino.

Tempore Quadragesimæ: Ant. Dóminus illuminátio
mea et salus mea, quem timébo?

Temporé paschali: Ant. Hunc príncipem et salvató-
rem Deus exaltávit déxtera sua, allelúia.

Antiphona 2

Tempore Quadragesimæ: Vultum tuum, Dómine,
requíram; ne avértas fáciem tuam a me.

Tempore paschali: Credo vidére bona Dómini in
terra vivéntium, allelúia.

II
Quidam surgentes falsum testimonium ferebant adver-
sus Iesum (Mc 14, 57).

7 Exáudi, Dómine, vocem meam, qua clamávi; *
miserére mei et exáudi me.

8 De te dixit cor meum: †
« Exquírite fáciem meam! ». *
Fáciem tuam, Dómine, exquíram.

9 Ne avértas fáciem tuam a me, *
ne declínes in ira a servo tuo.

Adiútor meus es tu, ne me reícias, *
neque derelínquas me, Deus salútis meæ.

10 Quóniam pater meus et mater mea 
dereliquérunt me, *

Dóminus autem assúmpsit me.
11 Osténde mihi, Dómine, viam tuam *

et dírige me in sémitam rectam 
propter inimícos meos.

12 Ne tradíderis me in ánimam tribulántium me, †
quóniam insurrexérunt in me testes iníqui, *
et qui violéntiam spirant.

13 Credo vidére bona Dómini, *
in terra vivéntium.

14 Exspécta Dóminum, viríliter age, *
et confortétur cor tuum, et sústine Dóminum.

Tempore Quadragesimæ: Ant. Vultum tuum, Dómi-
ne, requíram; ne avértas fáciem tuam a me.

Tempore paschali: Ant. Credo vidére bona Dómini
in terra vivéntium, allelúia.

Antiphona 3

Tempore Quadragesimæ: Ipse primogénitus omnis
creatúræ, in ómnibus primátum tenens.

Tempore paschali: Ex ipso et per ipsum et in ipso
sunt ómnia: ipsi glória in sǽcula, allelúia.

Canticum            Cf. Col 1, 12-20

Christus primogenitus omnis creaturæ
et primogenitus ex mortuis

12 Grátias agámus Deo Patri, *
qui idóneos nos fecit

in partem sortis sanctórum in lúmine;
13 qui erípuit nos de potestáte tenebrárum *

et tránstulit in regnum Fílii dilectiónis suæ, 
14 in quo habémus redemptiónem, *

remissiónem peccatórum;
15 qui est imágo Dei invisíbilis, *

primogénitus omnis creatúræ,
16 quia in ipso cóndita sunt univérsa †

in cælis et in terra, *
visibília et invisibília,

sive throni sive dominatiónes *
sive principátus sive potestátes.

Ómnia per ipsum et in ipsum creáta sunt, †
17 et ipse est ante ómnia, *

et ómnia in ipso constant.
18 Et ipse est caput córporis ecclésiæ; †

qui est princípium, primogénitus ex mórtuis, *
ut sit in ómnibus ipse primátum tenens,

19 quia in ipso complácuit
omnem plenitúdinem habitáre *

20 et per eum reconciliáre ómnia in ipsum, 
pacíficans per sánguinem crucis eius, *

sive quæ in terris sive quæ in cælis sunt.

Tempore Quadragesiniæ: Ant. Ipse primogénitus
omnis creatúræ, in ómnibus primátum tenens.

Tempore paschali: Ant. Ex ipso et per ipsum et in
ipso sunt ómnia: ipsi glória in sǽcula, allelúia.

Lectio brevis, responsorium, antiphona ad Magnificat,
preces et orario, quæ iuxta diversitatem Officii requiruntur.

Conclusio Horæ, ut in Ordinario.

FERIA  V  HEBDOMADÆ  I

Ad Invitatorium

∫V. Dómine, lábia.
Psalmus invitatorius, 860, cum antiphona Officio con-

veniente.

Ad Officium lectionis

∫V. Deus, in adiutórium. Gloria Patri. Sicut erat 
(T. P. allelúia).

Quæ tamen omittuntur quando Invitatorium imme-
diate præcedit.

HYMNUS Officio conveniens.

PSALMODIA

Ant. 1 Elóquium Dómini scutum est ómnium spe-
rántium in eum (T. P. allelúia).

Psalmus 17 (18), 31-51

Gratiarum actio

Si Deus pro nobis, quis contra nos? (Rom 8, 31). 

IV

31 Deus, impollúta via eius, † 
elóquia Dómini igne examináta; *
protéctor est ómnium sperántium in se.

32 Quóniam quis Deus præter Dóminum? *
Aut quæ munítio præter Deum nostrum?

33 Deus, qui præcínxit me virtùte *
et pósuit immaculátam viam meam;

34 qui perfécit pedes meos tamquam cervórum *
et super excélsa státuit me;

35 qui docet manus meas ad prœ́lium, *
et tendunt arcum ǽreum bráchia mea.

Ant. Elóquium Dómini scutum est ómnium sperán-
tium in eum (T. P. allelúia).

Ant. 2 Déxtera tua, Dómine, suscépit me (T. P.
allelúia).

V

36 Et dedísti mihi scutúm salútis tuæ, †
et déxtera tua suscépit me, *
et exaudítio tua magnificávit me.

37 Dilatásti gressus meos subtus me, *
et non sunt infirmáta vestígia mea.

38 Persequébar inimícos meos
et comprehendébam illos *

et non convertébar, donec defícerent.
39 Confringébam illos, nec póterant stare, *

cadébant subtus pedes meos.
40 Et præcinxísti me virtúte ad bellum *

et supplantásti insurgéntes in me subtus me.

41 Et inimícos meos dedísti mihi dorsum *
et odiéntes me disperdidísti. 

42 Clamavérunt, nec erat qui salvos fáceret, *
ad Dóminum, nec exaudívit eos.

43 Et commínui eos ut púlverem ante fáciem venti, *
ut lutum plateárum contrívi eos.

44 Eripuísti me de contradictiónibus pópuli, *
constituísti me in caput géntium.

Pópulus, quem non cognóvi, servívit mihi, *
45 in audítu auris obœdívit mihi.

Fílii aliéni blandíti sunt mihi, †
46 fílii aliéni inveteráti sunt, *

contremuérunt in ábditis suis.

Ant. Déxtera tua, Dómine, suscépit me (T. P.
allelúia).

Ant. 3 Vivat Dóminus, et exaltétur Deus salútis meæ
(T. P. allelúia).

VI

47 Vivit Dóminus, et benedíctus Adiútor meus, *
et exaltétur Deus salútis meæ.

48 Deus, qui das vindíctas mihi †
et subdis pópulos sub me, *
liberátor meus de inimícis meis iracúndis; 

49 et ab insurgéntibus in me, exáltas me, *
a viro iníquo éripis me.

50 Proptérea confitébor tibi in natiónibus, Dómine, *
et nómini tuo psalmum dicam,

51 magníficans salútes regis sui †
et fáciens misericórdiam christo suo *
David et sémini eius usque in sǽculum.

Ant. Vivat Dóminus, et exaltétur Deus salútis meæ
(T. P. allelúia).

Versus, lectiones et oratio singulis Officiis convenien-
tes.

Ad Laudes matutinas

∫V.nDeus, in adiutórium. Glória Patri. Sicut erat 
(T. P. allelúia).

Quæ tamen omittuntur quando Invitatorium imme-
diate præcedit.

HYMNUS Officio conveniens.

PSALMODIA

Antiphona 1

Tempore Quadragesimæ: Exsúrge, psaltérium et
cíthara, excitábo auróram.

Tempore paschali: Exaltáre super cælos, Deus,
allelúia.

Psalmus 56 (57)

In afflictione oratio matutina

Passionem Domini cantat iste psalmus
(S. Augustinus).

2 Miserére mei, Deus, miserére mei, *
quóniam in te cónfugit ánima mea;

et in umbra alárum tuárum confúgiam, *
donec tránseant insídiæ.

3 Clamábo ad Deum Altíssimum, *
Deum, qui benefécit mihi.

4 Mittet de cælo et liberábit me; †
dabit in oppróbrium conculcántes me. *
Mittet Deus misericórdiam suam

et veritátem suam.
5 Ánima mea recúmbit in médio catulórum leónum *

devorántium fílios hóminum. 
Dentes eórum arma et sagíttæ, *

et lingua eórum gládius acútus.

6 Exaltáre super cælos, Deus, *
super omnem terram glória tua.

7 Láqueum paravérunt pédibus meis, *
et incurvávit se ánima mea;

fodérunt ante fáciem meam fóveam, *
et ipsi incidérunt in eam.

8 Parátum cor meum, Deus, †
parátum cor meúm; *

9 cantábo et psalmum dicam.
Exsúrge, glória mea; †

exsúrge, psaltérium et cíthara, *
excitábo auróram.

10 Confitébor tibi in pópulis, Dómine, *
et psalmum dicam tibi in natiónibus, 

11 quóniam magnificáta est usque ad cælos
misericórdia tua, *

et usque ad nubes véritas tua. —

12 Exaltáre super cælos, Deus, *
super omnem terram glória tua.

Tempore Quadragesimæ: Ant. Exsúrge, psaltérium
et cíthara, excitábo auróram.

Tempore paschali: Ant. Exaltáre super cælos, Deus,
allelúia.

Antiphona 2

Tempore Quadragesimæ: Pópulus meus, ait Dómi-
nus, bonis meis adimplébitur.

Tempore paschali: Redémit Dóminus pópulum
suum, allelúia.

Canticum               Ier 31, 10-14 

Populi liberati felicitas

Iesus moriturus erat ... ut filios Dei, qui erant dispersi,
congregaret in unum (Io 11, 51. 52).
10 Audíte verbum Dómini, gentes, *

et annuntiáte in ínsulis, quæ procul sunt, 
et dícite:

« Qui dispérsit Ísrael, congregábit eum *
et custódiet eum sicut pastor gregem suum ».

11 Redémit enim Dóminus Iacob *
et liberávit eum de manu potentióris. 

12 Et vénient et laudábunt in monte Sion *
et cónfluent ad bona Dómini

super fruménto et vino et óleo *
et fetu pécorum et armentórum;

erítque ánima eórum quasi hortus irríguus, *
et ultra non esúrient.

13 Tunc lætábitur virgo in choro, *
iúvenes et senes simul.

« Et convértam luctum eórum in gáudium *
et consolábor eos et lætificábo a dolóre suo.

14 Et inebriábo ánimam sacerdótum pinguédine, *
et pópulus meus bonis meis adimplébitur ».

Tempore Quadragesimæ: Ant. Pópulus meus, ait
Dóminus, bonis meis adimplébitur.

Tempore paschali: Ant. Redémit Dóminus pópulum
suum, allelúia.

Antiphona 3

Tempore Quadragesimæ: Magnus Dóminus et
laudábilis nimis in civitáte Dei nostri. †

Tempore paschali: Hic est Deus noster in ætérnum,
allelúia.

Psalmus 47 (48)

Gratiarum actio pro populi salute

Sustulit me in spiritu super montem magnum ... et
ostendit mihi civitatem sanctam Ierusalem (Apc 21, 10).

2 Magnus Dóminus et laudábilis nimis *
in civitáte Dei nostri.

3   † Mons sanctus eius collis speciósus, *
exsultátio univérsæ terræ. 

Mons Sion, extréma aquilónis, *
cívitas regis magni.

4 Deus in dómibus eius notus *
factus est ut refúgium.

5 Quóniam ecce reges congregáti sunt, *
convenérunt in unum.

6 Ipsi cum vidérunt, sic admiráti sunt, *
conturbáti sunt, diffugérunt;

7 illic tremor apprehéndit eos, *
dolóres ut parturiéntis.

8 In spíritu oriéntis *
cónteres naves Tharsis.

9 Sicut audívimus, sic vídimus
in civitáte Dómini virtútum, † 

in civitáte Dei nostri; *
Deus fundávit eam in ætérnum.

10 Recogitámus, Deus, misericórdiam tuam *
in médio templi, tui.

11 Secúndum nomen tuum, Deus, †
sic et laus tua in fines terræ; *
iustítia plena est déxtera tua.

12 Lætétur mons Sion, †
et exsúltent fíliæ Iudæ *
propter iudícia tua.

13 Circúmdate Sion et complectímini eam, *
numeráte turres eius.

14 Pónite corda vestra in virtúte eius † 
et percúrrite domos eius, *
ut enarrétis in progénie áltera.

15 Quóniam hic est Deus, Deus noster †
in ætérnum et in sǽculum sǽculi; *
ipse ducet nos in sǽcula.

Tempore Quadragesimæ: Ant. Magnus Dóminus et
laudábilis nimis in civitáte Dei nostri.

Tempore paschali: Ant. Hic est Deus noster in ætér-
num, allelúía.

Lectio brevis, responsorium, antiphona ad Benedic-
tus, preces et oratio, quæ iuxta diversitatem Officii
requiruntur.

Conclusio Horæ, ut in Ordinario.

Ad Horam mediam

∫V.nDeus, in adiutórium. Glória Patri. Sicut erat
(T. P. allelúia).

HYMNUS singulis temporibus proprius.

PSALMODIA

Tempore Quadragesimæ: Antiphona, ut in Proprio
de Tempore.

Tempore paschali: Ant. Allelúia, allelúia, allelúia.

Psalmus 118 (119), 17-24

III (Ghimel)

17 Bénefac servo tuo, et vivam *
et custódiam sermónem tuum. 

18 Revéla óculos meos, *
et considerábo mirabília de lege tua.

19 Íncola ego sum in terra, *
non abscóndas a me præcépta tua.

20 Defécit ánima mea in desiderándo iudícia tua *
in omni témpore.

21 Increpásti supérbos; *
maledícti, qui errant a præcéptis tuis.

22 Aufer a me oppróbrium et contémptum, *
quia testimónia tua servávi.

23 Etsi príncipes sedent et advérsum me loquúntur, *
servus tamen tuus

exercétur in iustificatiónibus tuis.
24 Nam et testimónia tua delectátio mea, *

et consílium meum iustificatiónes tuæ.

Psalmus 24 (25)

Imploratio veniæ et salutìs 

Spes non confundit (Rom 5, 5).

I
1 Ad te, Dómine, levávi ánimam meam, *
2 Deus meus, in te confído: non erubéscam. 
Neque exsúltent super me inimíci mei, *

3 étenim univérsi, qui sústinent te,
non confundéntur.

Confundántur infidéliter agéntes *
propter vanitátem.

4 Vias tuas, Dómine, demónstra mihi *
et sémitas tuas édoce me.

5 Dírige me in veritáte tua et doce me, † 
quia tu es Deus salútis meæ, *
et te sustínui tota die.

6 Reminíscere miseratiónum tuárum, Dómine, *
et misericordiárum tuárum,

quóniam a sǽculo sunt.
7 Peccáta iuventútis meæ et delícta mea

ne memíneris; †
secúndum misericórdiam tuam meménto mei tu, *
propter bonitátem tuam, Dómine.

8 Dulcis et rectus Dóminus, *
propter hoc peccatóres viam docébit;

9 díriget mansuétos in iudício, *
docébit mites vias suas.

10 Univérsæ viæ Dómini misericórdia et véritas *
custodiéntibus testaméntum eius

et testimónia eius.
11 Propter nomen tuum, Dómine,

propitiáberis peccáto meo: *
multum est enim.

II

12 Quis est homo, qui timet Dóminum? *
Docébit eum viam, quam éligat.

13 Ánima eius in bonis demorábitur, *
et semen eius hereditábit terram.

14 Familiáriter aget Dóminus cum timéntibus eum, *
ut testaméntum suum maniféstet illis. 

15 Óculi mei semper ad Dóminum, *
quóniam ipse evéllet de láqueo pedes meos.

16 Réspice in me et miserére mei, *
quia únicus et pauper sum ego. 

17 Diláta angústias cordis mei *
et de necessitátibus meis érue me.

18 Vide humilitátem meam et labórem meum *
et dimítte univérsa delícta mea.

19 Réspice inimícos meos, quóniam multiplicáti sunt *
et ódio crudéli odérunt me.

20 Custódi ánimam meam et érue me; *
non erubéscam, quóniam sperávi in te.

21 Innocéntia et ǽquitas custódiant me, *
quia sustínui te.

22 Líbera, Deus, Ísrael *
ex ómnibus tribulatiónibus suis.

Tempore paschali: Ant. Allelúia, allelúia, allelúia.

Ad alias Horas, psalmodia complementaris, 1298. 

Lectio brevis, versus et oratio, quæ iuxta diversitatem
Offici requiruntur.

Conclusio Horæ, ut in Ordinario.

Ad Vesperas

∫V.nDeus, in adiutórium. Glória Patri. Sicut erat 
(T. P. allelúia).

HYMNUS Officio conveniens.

PSALMODIA

Antiphona 1

Tempore Quadragesimæ: Clamávi ad te, et sanásti
me, Dómine; in ætérnum confitébor tibi.

Tempore paschali: Convertísti planctum meum in
gáudium mihi, allelúia.

Psalmus 29 (30)
Gratiarum actio pro liberatione a morte

Christus post resurrectionem gloriosam Patri gratias agit
(Cassiodorus).

2 Exaltábo te, Dómine, quóniam extraxísti me *
nec delectásti inimícos meos super me.

3 Dómine Deus meus, clamávi ad te, *
et sanásti me.

4 Dómine, eduxísti ab inférno ánimam meam, *
vivificásti me, ut non descénderem in lacum.

5 Psállite Dómino, sancti eius,*
et confitémini memóriæ sanctitátis eius, 

6 quóniam ad moméntum indignátio eius, *
et per vitam volúntas eius.

Ad vésperum demorátur fletus, *
ad matutínum lætítia.

7 Ego autem dixi in securitáte mea: *
« Non movébor in ætérnum ».

8 Dómine, in voluntáte tua *
præstitísti decóri meo virtútem; 

avertísti fáciem tuam a me, *
et factus sum conturbátus.

9 Ad te, Dómine, clamábam *
et ad Deum meum deprecábar.

10 Quæ utílitas in sánguine meo, *
dum descéndo in corruptiónem?

Numquid confitébitur tibi pulvis *
aut annuntiábit veritátem tuam?

11 Audívit Dóminus et misértus est mei, *
Dóminus factus est adiútor meus.

12 Convertísti planctum meum in choros mihi, *
conscidísti saccum meum

et accinxísti me lætítia,
13 ut cantet tibi glória mea et non táceat. *

Dómine Deus meus, in ætérnum confitébor tibi.

Tempore Quadragesimæ: Ant. Clamávi ad te, et
sanásti me, Dómine; in ætérnum confitébor tibi.

Tempore paschali: Ant. Convertísti planctum meum
in gáudium mihi, allelúia.

Antiphona 2

Tempore Quadragesimæ: Beátus vir, cui non
imputávit Dóminus peccátum.

Tempore paschali: Reconciliáti sumus Deo per
mortem Fílii eius, allelúia.

Psalmus 31 (32)

Beatus, cui remissa est iniquitas

David dicit beatitudinem hominis, cui Deus reputat
iustitiam sine operibus (Rom 4, 6).

1 iBeátus, cui remíssa est iníquitas, *
et obtéctum est peccátum.

2 iBeátus vir, cui non imputávit Dóminus delíctum, *
nec est in spíritu eius dolus.

3 iQuóniam tácui, inveteravérunt ossa mea, *
dum rugírem tota die.

4 iQuóniam die ac nocte graváta est super me 
manus tua, *

immútátus est vigor meus in ardóribus æstátis.
5 iPeccátum meum cógnitum tibi feci *

et delíctum meum non abscóndi.
iiDixi: « Confitébor advérsum me

iniquitátem meam Dómino ». *
Et tu remisísti impietátem peccáti mei.

6 iPropter hoc orábit ad te omnis sanctus *
in témpore opportúno.

i Et in dilúvio aquárum multárum *
ad eum non approximábunt.

7 iTu es refúgium meum,
a tribulatióne conservábis me; *

exsultatiónibus salútis circúmdabis me.
8 iIntelléctum tibi dabo

et ínstruam te in via, qua gradiéris; *
firmábo super te óculos meos.

9 iNolíte fíeri sicut equus et mulus, *
quibus non est intelléctus;

iiin camo et freno si accédis ad constringéndum, *
non appróximant ad te. —

10 Multi dolóres ímpii, *
sperántem autem in Dómino

misericórdia circúmdabit.
11 Lætámini in Dómino et exsultáte, iusti; *

et gloriámini, omnes recti corde.

Tempore Quadragesimæ: Ant. Beátus vir, cui non
imputávit Dóminus peccátum.

Tempore paschali: Ant. Reconciliáti sumus Deo per
mortem Fílii eius, allelúia.

Antiphona 3

Tempore Quadragesimæ: Dedit ei Dóminus pote-
státem et honórem et regnum, et omnes pópuli ipsi 
sérvient.

Tempore paschali: Quis símilis tui in fórtibus,
Dómine? quis símilis tui, magníficus in sanctitáte?
allelúia.

Canticum Apc 11, 17-18; 12, 10 b-12 a

De iudicio Dei

11,17 Grátias ágimus tibi, *
Dómine, Deus omnípotens,

qui es et qui eras, *
quia accepísti virtútem tuam magnam et regnásti.

18 Et irátæ sunt gentes, *
et advénit ira tua, et tempus mortuórum iudicári

et réddere mercédem servis tuis
prophétis et sanctis *

et timéntibus nomen tuum, pusíllis et magnis.
12,10 Nunc facta est salus et virtus et regnum Dei nostri *

et potéstas Christi eius,
quia proiéctus est accusátor fratrum nostrórum, *

qui accusábat illos ante conspéctum Dei nostri 
die ac nocte. —

11 Et ipsi vicérunt illum propter sánguinem Agni *
et propter verbum testimónii sui;

et non dilexérunt ánimam suam *
usque ad mortem.

12 Proptérea lætámini, cæli *
et qui habitátis in eis.

Tempore Quadragesimæ: Ant. Dedit ei Dóminus
potestátem et honórem et regnum, et omnes pópuli
ipsi sérvient.

Tempore paschali: Ant. Quis símilis tui in fórtibus,
Dómine? quis símilis tui, magníficus in sanctitáte?
allelúia.

Lectio brevis, responsorium, antiphona ad Magnifi-
cat, preces et oratio, quæ iuxta diversitatem Officii
requiruntur.

Conclusio Horæ, ut in Ordinario.

FERIA  VI  HEBDOMADÆ  I

Ad Invitatorium

∫V.nDómine, lábia.
Psalmus invitatorius, 860, cum antiphona Officio con-

veniente.

Ad Officium lectionis

∫V.nDeus, in adiutórium. Glória Patri. Sicut erat 
(T. P. allelúia).

Quæ tamen omittuntur quando Invitatorium imme-
diate præcedit.

HYMNUS Officio  conveniens.

PSALMODIA

Ant. 1 Exsúrge, Dómine, in adiutórium mihi (T. P.
allelúia).

Psalmus 34 (35), 12. 3 c. 9-19. 22-23. 27-28

Dominus salvator in persecutione

Congregati sunt ... et consilium fecerunt, ut Iesum dolo
tenerent et occiderent (Mt 26, 3. 4).

I
1 Iúdica, Dómine, iudicántes me; *

impúgna impugnántes me.
2 Apprehénde clípeum et scutum † 

et exsúrge in adiutórium mihi. *
3c Dic ánimæ meæ: « Salus tua ego sum ».
9 Ánima autem mea exsultábit in Dómino *

et delectábitur super salutári suo.
10 Ómnia ossa mea dicent: *

« Dómine, quis símilis tibi?
Erípiens ínopem de manu fortiórum eius, *

egénum et páuperem a diripiéntibus eum ». ––

11 Surgéntes testes iníqui, *
quæ ignorábam, interrogábant me; 

12 retribuébant mihi mala pro bonis, *
desolátio est ánimæ meæ.

Ant. Exsúrge, Dómine, in adiutórium mihi (T. P.
allelúia).

Ant. 2 Iúdica causam meam; defénde, quia potens
es, Dómine (T. P. allelúia).

II

13 Ego autem, cum infirmaréntur, *
induébar cilício,

ihumiliábam in ieiúnio ánimam meam; *
et orátio mea in sinu meo convertebátur.

14 Quasi pro próximo et quasi pro fratre meo
ambulábam, *

quasi lugens matrem contristátus incurvábar.
15 Cum autem vacillárem, lætáti sunt et convenérunt; *

convenérunt contra me percutiéntes,
et ignorávi.

16 Diripuérunt et non desistébant; †
tentavérunt me,

subsannavérunt me subsannatióne, *
frenduérunt super me déntibus suis.

Ant. Iúdica causam meam; defénde, quia potens es,
Dómine (T. P. allelúia).

Ant. 3 Lingua mea, tota die, meditábitur iustítiam
tuam (T. P. allelúia).

III

17 Dómine, quámdiu aspícies? †
Restítue ánimam meam a malignitáte eórum, *
a leónibus únicam meam.

18 Confitébor tibi in ecclésia magna, *
in pópulo multo laudábo te. —

19 Non supergáudeant mihi inimíci mei mendáces, *
qui odérunt me gratis et ánnuunt óculis. 

22 Vidísti, Dómine, ne síleas; *
Dómine, ne discédas a me.

23 Exsúrge et evígila ad iudícium meum, *
Deus meus et Dóminus meus, ad causam meam.

27 Exsúltent et læténtur, qui volunt iustítiam meam, *
et dicant semper: « Magnificétur Dóminus, 

qui vult pacem servi sui ».
28 Et lingua mea meditábitur iustítiam tuam, *

tota die laudem tuam.

Ant. Lingua mea, tota die, meditábitur iustítiam
tuam (T. P. allelúia).

Versus, lectiones et oratio singulis Officiis conve-
nientes.

Ad Laudes matutinas

∫V.nDeus, in adiutórium. Glória Patri. Sicut erat 
(T. P. allelúia).

Quæ tamen omittuntur quando Invitatorium imme-
diate præcedit.

HYMNUS Officio conveniens.

PSALMODIA

Antiphona 1

Tempore Quadragesimæ: Acceptábis sacrifícium
iustítiæ super altáre tuum, Dómine.

Tempore paschali: Meménto mei, Dómine Deus,
dum véneris in regnum tuum, allelúia.

Psalmus 50 (51)

Miserere mei, Deus

Renovari spiritu mentis vestræ et induere novum homi-
nem (Eph 4, 23-24).

3 Miserére mei, Deus, *
secúndum misericórdiam tuam;

iet secúndum multitúdinem miseratiónum tuárum *
dele iniquitátem meam.

4 Ámplius lava me ab iniquitáte mea *
et a peccáto meo munda me.

5 Quóniam iniquitátem meam ego cognósco, *
et peccátum meum contra me est semper.

6 Tibi, tibi soli peccávi *,
et malum coram te feci,

ut iustus inveniáris in senténtia tua *
et æquus in iudício tuo.

7 Ecce enim in iniquitáte generátus sum, *
et in peccáto concépit me mater mea.

8 Ecce enim veritátem in corde dilexísti *
et in occúlto sapiéntiam manifestásti mihi.

9 Aspérges me hyssópo, et mundábor; *
lavábis me, et super nivem dealbábor.

10 Audíre me fácies gáudium et lætítiam, *
et exsultábunt ossa, quæ contrivísti.

11 Avérte fáciem tuam a peccátis meis *
et omnes iniquitátes meas dele.

12 Cor mundum crea in me, Deus, *
et spíritum firmum ínnova in viscéribus meis.

13 Ne proícias me a fácie tua *
et spíritum sanctum tuum ne áuferas a me.

14 Redde mihi lætítiam salutáris tui *
et spíritu promptíssimo confírma me.

15 Docébo iníquos vias tuas, *
et ímpii ad te converténtur.

16 Líbera me de sanguínibus, Deus, Deus salútis meæ, *
et exsultábit lingua mea iustítiam tuam.

17 Dómine, lábia mea apéries, *
et os meum annuntiábit laudem tuam.

18 Non enim sacrifício delectáris; *
holocáustum, si ófferam, non placébit.

19 Sacrifícium Deo spíritus contribulátus; *
cor contrítum et humiliátum, Deus, non despícies.

20 Benígne fac, Dómine, in bona voluntáte tua Sion, *
ut ædificéntur muri Ierúsalem.

21 Tunc acceptábis sacrifícium iustítiæ,
oblatiónes et holocáusta; *

tunc impónent super altáre tuum vítulos.

Tempore Quadragesimæ: Ant. Acceptábis sacrifí-
cium iustítiæ super altáre tuum, Dómine.

Tempore paschali: Ant. Meménto mei, Dómine
Deus, dum véneris in regnum tuum, allelúia.

Antiphona 2

Tempore Quadragesimæ: In Dómino iustificábitur
et laudábitur omne semen Ísrael.

Tempore paschali: Vere tu es Deus abscónditus,
Deus Ísrael, salvátor, allelúia. †

Canticum                Is 45, 15-25

Omnes gentes convertantur ad Dominum 

In nomine Iesu omne genu flectatur (Philp 2, 10).
15 Vere tu es Deus abscónditus, *

Deus Ísrael, salvátor.
16  † Confúsi sunt et erubuérunt omnes, *

simul abiérunt in confusiónem
fabricatóres idolórum.

17 Ísrael salvátus est in Dómino salúte ætérna; *
non confundémini et non erubescétis 

usque in sǽculum sǽculi. —

18 Quia hæc dicit Dóminus, †
qui creávit cælos, ipse Deus, *
qui formávit terram et fecit eam, 

ipse fundávit eam;
iinon ut vácua esset, creávit eam, †

ut habitarétur, formávit eam: *
« Ego Dóminus, et non est álius.

19 Non in abscóndito locútus sum, *
in loco terræ tenebróso;

inon dixi sémini Iacob:
“Frustra quǽrite me”. *

Ego Dóminus loquens iustítiam, 
annúntians recta.

20 Congregámini et veníte et accédite simul, *
qui salváti estis ex géntibus.

iNesciérunt, qui levant lignum sculptúræ suæ *
et rogant deum non salvántem.

21 Annuntiáte et veníte et consiliámini simul. *
Quis audítum fecit hoc ab inítio,

ex tunc prædíxit illud?
Numquid non ego Dóminus, †

et non est ultra Deus absque me? *
Deus iustus et salvans non est præter me.

22 Convertímini ad me et salvi éritis, 
omnes fines terræ, *

quia ego Deus, et non est álius.
23 In memetípso iurávi: †

Egréssa est de ore meo iustítia, *
verbum, quod non revertétur;

quia mihi curvábitur omne genu, *
et iurábit omnis lingua ».

24 « Tantum in Dómino » dicent *
« sunt iustítiæ et robur! ».

Ad eum vénient et confundéntur † 
omnes, qui repúgnant ei: *

25 in Dómino iustificábitur et laudábitur 
omne semen Ísrael.

Tempore Quadragesimæ: Ant. In Dómino iustificá-
bitur et laudábitur omne semen Ísrael.

Tempore paschali: Ant. Vere tu es Deus abscóndi-
tus, Deus Ísrael, salvátor, allelúia.

Antiphona 3

Tempore Quadragesimæ: Introíte in conspéctu
Dómini in exsultatióne.

Tempore paschali: Servíte Dómino in lætítia,
allelúia.

Quando sequens psalmus adhibitus est ad Invitato-
rium, loco eius dicitur psalmus 94 (95), 860.

Psalmus 99 (100)

Gaudium in templum ingredientium

Redemptos iubet Dominus victoriæ carmen canere 
(S. Athanasius). 

2 Iubiláte Dómino, omnis terra, *
servíte Dómino in lætítia;

introíte in conspéctu eius *
in exsultatióne.

3 Scitóte quóniam Dóminus ipse est Deus; † 
ipse fecit nos, et ipsíus sumus, *
pópulus eius et oves páscuæ eius.

4 Introíte portas eius in confessióne, †
átria eius in hymnis, *
confitémini illi,’benedícite nómini eius. 

5 Quóniam suávis est Dóminus; †
in ætérnum misericórdia eius, *
et usque in generatiónem et generatiónem 

véritas eius.

Tempore Quadragesimæ: Ant. Introíte in conspéctu
Dómini in exsultatióne.

Tempore paschali: Ant. Servíte Dómino in lætítia,
allelúia.

Lectio brevis, responsorium, antiphona ad Benedic-
tus, preces et oratio, quæ iuxta diversitatem Officii requi-
runtur.

Conclusio Horæ, ut in Ordinario.

Ad Horam mediam

∫V.nDeus, in adiutórium. Glória Patri. Sicut erat 
(T. P. allelúia).

HYMNUS singulis temporibus proprius.

PSALMODIA

Tempore Quadragesimæ: Antiphona, ut in Proprio
de Tempore.

Tempore paschali: Ant. Allelúia, allelúia, allelúia.

Psalmus 118 (119), 25-32

IV (Daleth)

25 Adhǽsit púlveri ánima mea; *
vivífica me secúndum verbum tuum. 

26 Vias meas enuntiávi, et exaudísti me; *
doce me iustificatiónes tuas.

27 Viam mandatórum tuórum fac me intellégere, *
et exercébor in mirabílibus tuis.

28 Lacrimáta est ánima mea præ mæróre; *
érige me secúndum verbum tuum.

29 Viam mendácii avérte a me *
et legem tuam da mihi benígne.

30 Viam veritátis elégi, *
iudícia tua propósui mihi. ––

31 Adhǽsi testimóniis tuis, Dómine; *
noli me confúndere.

32 Viam mandatórum tuórum curram, *
quia dilatásti cor meum.

Psalmus, 25 (26)

Innocentis fiducia et oratio

Elegit nos Deus in Christo, ut essemus sancti et imma-
culati (Eph 1, 4).

1 Iúdica me, Dómine, †
quóniam ego in innocéntia mea ingréssus sum *
et in Dómino sperans non infirmábor.

2 Proba me, Dómine, et tenta me; *
ure renes meos et cor meum.

3 Quóniam misericórdia tua ante óculos meos est, *
et ambulávi in veritáte tua.

4 Non sedi cum viris vanitátis *
et cum occúlte agéntibus non introíbo.

5 Odívi ecclésiam malignántium *
et cum ímpiis non sedébo.

6 Lavábo in innocéntia manus meas *
et circúmdabo altáre tuum, Dómine,

7 ut audítas fáciam voces laudis *
et enárrem univérsa mirabília tua. 

8 Dómine, diléxi habitáculum domus tuæ *
et locum habitatiónis glóriæ tuæ.

9 Ne cólligas cum ímpiis ánimam meam *
et cum viris sánguinum vitam meam,

10 in quorum mánibus iniquitátes sunt, *
déxtera eórum repléta est munéribus.

11 Ego autem in innocéntia mea ingréssus sum, *
rédime me et miserére mei.

12 Pes meus stetit in dirécto, *
in ecclésiis benedícam Dómino.

Psalmus 27 (28), 1-3. 6-9

Supplicatio et gratiarum actio

Pater, gratias ago tibi quoniam audisti me    (Io 11, 41). 

1 Ad te, Dómine, clamábo; *
Deus meus, ne síleas a me.

Ne quándo táceas a me, *
et assimilábor descendéntibus in lacum.

2 Exáudi vocem deprecatiónis meæ, 
dum clamo ad te,*

dum extóllo manus meas
ad templum sanctum tuum.

3 Ne simul trahas me cum peccatóribus *
et cum operántibus iniquitátem.

Qui loquúntur pacem cum próximo suo, *
mala autem in córdibus eórum.

6 Benedíctus Dóminus, †
quóniam exaudívit vocem deprecatiónis meæ; *

7 Dóminus adiútor meus et protéctor meus, 
in ipso sperávit cor meum, et adiútus sum, †

et exsultávit cor meum, *
et in cántico meo confitébor ei.

8 Dóminus fortitúdo plebi suæ, *
et refúgium salvatiónum christi sui est.

9 Salvum fac pópulum tuum
et bénedic hereditáti tuæ *

et pasce eos et extólle illos usque in ætérnum.

Tempore paschali: Ant. Allelúia, allelúia, allelúia.

Ad alias Horas, psalmodia complementaris, 1298.

Lectio brevis, versus et oratio, quæ iuxta diversitatem
Officii requiruntur.

Conclusio Horæ, ut in Ordinario.

Ad Vesperas

∫V.nDeus, in adiutórium. Glória Patri. Sicut erat 
(T. P. allelúia).
HYMNUS Officio conveniens.

PSALMODIA

Antiphona 1
Tempore Quadragesimæ: Sana, Dómine, ánimam

meam, quia peccávi tibi.

Tempore paschali: Christus propter nos egénus fac-
tus est, ut nos dívites essémus, allelúia.

Psalmus 40 (41)

Infirmi oratio

Unus ex vobis me tradet, qui manducat mecum 
(Mc 14, 18). 

2 Beátus, qui intéllegit de egéno; *
in die mala liberábit eum Dóminus.

3 Dóminus servábit eum et vivificábit eum † 
et beátum fáciet eum in terra *
et non tradet eum in ánimam inimicórum eius.

4 Dóminus opem feret illi super lectum dolóris eius; *
univérsum stratum eius versábis

in infirmitáte eius.
5 Ego dixit « Dómine, miserére mei; *

sana ánimam meam, quia peccávi tibi ».
6 Inimíci mei dixérunt mala mihi: *

« Quando moriétur, et períbit nomen eius? ».
7 Et si ingrediebátúr, ut visitáret, vana loquebátur; †

cor eius congregábat iniquitátem sibi, *
egrediebátur foras et detrahébat.

8 Simul advérsum me susurrábant
omnes inimíci mei; *

advérsum me cogitábant mala mihi:
9 « Malefícium effúsum est in eo; *

et, qui decúmbit, non adíciet ut resúrgat ».

10 Sed et homo pacis meæ, in quo sperávi, *
qui edébat panem meum,

levávit contra me calcáneum.
11 Tu autem, Dómine, miserére mei *

et resúscita me, et retríbuam eis.
12 In hoc cognóvi quóniam voluísti me, *

quia non gaudébit inimícus meus super me;
13 me autem propter innocéntiam suscepísti *

et statuísti me in conspéctu tuo in ætérnum.
14 Benedíctus Dóminus, Deus Ísrael, *

a sǽculo et usque in sǽculum. Fiat, fiat.

Tempore Quadragesimæ: Ant. Sana, Dómine, áni-
mam meam, quia peccávi tibi.

Tempore paschali: Ant. Christus propter nos egénus
factus est, ut nos dívites essémus, allelúia.

Antiphona 2

Tempore Quadragesimæ: Dóminus virtútum nobís-
cum, refúgium nobis Deus Iacob.

Tempore paschali: Flúminis ímpetus lætíficat
civitátem Dei, allelúia.

Psalmus 45 (46)

Deus refugium et virtus

Vocabunt nomen eius Emmanuel, quod est interpreta-
tum Nobiscum Deus (Mt 1, 23).

2 Deus est nobis refúgium et virtus, *
adiutórium in tribulatiónibus invéntus est nimis.

3 Proptérea non timébimus, dum.turbábitur terra, *
et transferéntur montes in cor maris.

4 Fremant et intuméscant aquæ eius, *
conturbéntur montes in elatióne eius.

5 Flúminis rivi lætíficant civitátem Dei, *
sancta tabernácula Altíssimi.

6 iDeus in médio eius, non commovébitur; *
adiuvábit eam Deus mane dilúculo.

7 iFremuérunt gentes, commóta sunt regna; *
dedit vocem suam, liquefácta est terra.

8 iDóminus virtútum nobíscum, *
refúgium nobis Deus Iacob.

9 iVeníte et vidéte ópera Dómini, *
quæ pósuit prodígia super terram.

iÁuferet bella usque ad finem terræ, †
10 arcum cónteret et confrínget arma *

et scuta combúret igne.
11 iVacáte et vidéte quóniam ego sum Deus: *

exaltábor in géntibus et exaltábor in terra.
12 iDóminus virtútum nobíscum, *

refúgium nobis Deus Iacob.

Tempore Quadragesimæ: Ant. Dóminus virtútum
nobíscum, refúgium nobis Deus Iacob.

Tempore paschali: Ant. Flúminis ímpetus lætíficat
civitátem Dei, allelúia.

Antiphona 3

Tempore Quadragesimæ: Omnes gentes vénient et
adorábunt coram te, Dómine.

Tempore paschali: Cantémus Dómino; glorióse
enim magnificátus est, allelúia.

Canticum                    Apc 15, 3-4

Hymnus adorationis

3 iMagna et mirabilia ópera tua, *
Dómine, Deus omnípotens; 

i iiustæ et veræ viæ tuæ, *
Rex géntium!

4 iQuis non timébit, Dómine, *
et glorificábit nomen tuum?

Quia solus Sanctus, †
quóniam omnes gentes vénient

et adorábunt in conspéctu tuo, *
quóniam iudícia tua manifestáta sunt.

Tempore Quadragesimæ: Ant. Omnes gentes vénient
et adorábunt coram te, Dómine.

Tempore paschali: Ant. Cantémus Dómino: glorióse
enim magnificátus est, allelúia.

Lectio brevis, responsorium, antiphona ad Magnificat,
preces et oratio, quæ iuxta diversitatem Officii requi-
runtur.

Conclusio Horæ, ut in Ordinario.

SABBATO  HEBDOMADÆ  I

Ad Invitatorium

∫V.nDómine, lábia.
Psalmus invitatorius, 860, cum antiphona Officio con-

veniente.

Ad Officium lectionis

∫V.nDeus, in adiutórium. Glória Patri. Sicut erat 
(T. P. allelúia).

Quæ tamen omittuntur quando Invitatorium imme-
diate præcedit.

HYMNUS Officio conveniens. 

PSALMODIA

Ant. 1 Cantáte Dómino, mementóte mirabílium
eius quæ fecit (T. P. allelúia).

Psalmus 104 (105)

Dominus promissionibus fidelis

Apostoli gentibus manifestant mirabilia Dei in adventu
eius (S. Athanasius).

I

1 Confitémini Dómino et invocáte nomen eius, *
annuntiáte inter gentes ópera eius.

2 Cantáte ei et psállite ei, *
meditámini in ómnibus mirabílibus eius.

3 Laudámini in nómine sancto eius, *
lætétur cor quæréntium Dóminum.

4 Quǽrite Dóminum, et poténtiam eius, *
quǽrite fáciem eius semper.

